
GOUVÈNÈ CUOMO APLIKE PWOJÈ “EXPERIENCE COUNTS” POU EDE VETERAN KI RETOUNEN YO 
JWENN DJÒB NAN NEW YORK 

 
Pwojè Depatman Veyikil-a-Motè Anvigè Kounye a 

 
Nouvo Nominasyon nan Konsèy Eta New York pou Veteran ki Retounen yo ak pou Fanmi Yo 

 
Jodi a, Gouvènè Andrew M. Cuomo te egzekite de (2) pwojè kle nan kanpay “Experience Counts” pou 
ede veteran ki retounen yo jwenn djòb nan Eta New York.  
 
Gouvènè a te anonse Depatman Veyikil-a-Motè Eta New York anile tès pratik yo kounye a pou veteran ki 
aplike pou yon lisans chofè komèsyal, si yo gen eksperyans militè pou opere yon veyikil sanblab.  
 
Answit, jodi a Gouvènè a te anonse nominasyon nan Konsèy Eta New York pou Veteran ki Retounen ak 
pou Fanmi yo, yon gwoup reprezantan ajans eta ak sivil ki ede veteran ki retounen yo jwenn djòb, epi yo 
bay Gouvènè a konsèy sou pwoblèm ki afekte manm sèvis New York yo.  
 
Gouvènè Cuomo di konsa, “Li nòmal pou veteran nou yo kapab itilize eksperyans yo te vin genyen 
pandan yo t ap sèvi peyi nou pou ede yo jwenn travay isit la lakay yo. Pou ede veteran nou yo pi plis, 
kounye a nou agrandi Konsèy pou Veteran ki Retounen ak Fanmi yo. Moun sa yo ki jwenn nominasyon 
an ap pote tout eksperyans pou sèvi veteran peyi nou pou ede asire Eta New York ofri pi bon nivo sèvis 
pou manm sèvis ak veteran ki retounen yo.” 
 
Gouvènè a te lanse kanpay “Experience Counts” nan Jou Veteran ane 2011 pou ede asire konpetans 
enpòtan ak espesyalize ki sòti nan sèvis fòs lame jwenn rekonesans, epitou pou itilize konpetans sa yo 
pou ede ewo nou yo antre oswa re-antre nan lavi sivil la.  
 
Pwojè DMV pou Ede Veteran yo Jwenn Djòb 
 
Lè Gouvènè Cuomo te anonse kanpay “Experience Counts”, li te mande Depatman Veyikil-a-Motè (DMV) 
Eta New York pou fè li pi fasil ak koute mwens lajan pou manm fòs male ki te vin gen eksperyans pou 

kondi kamyon ak ekipman lou pandan sèvis militè yo pou yo jwenn yon lisans chofè komèsyal. Pou fè sa, 
DMV anile egzijans tès pratik la pou yo.  
 
Anilasyon an disponib kounye a pou apeprè 90 jou apre dechaj oswa pou militè ki nan sèvis aktif ak 
manm Gad Nasyonal ki nan sèvis aktif ki gen yon lisans chofè ki valab nan moman an. Moun ki aplike yo 
dwe nan yon djòb regilye, oswa yo te nan yon djòb regilye, nan dènye 90 jou yo nan yon pozisyon fòs 
lame ki fè yo opere yon veyikil-a-motè komèsyal, epitou yo te opere yon veyikil ki sanble avèk yon veyikil 
komèsyal pandan omwen dezan imedyatman anvan yo te pran dechaj yo nan fòs lame a. Moun ki aplike 
yo dwe konfime lisans yo pa t sispann, revoke, anile, oswa refize nan kat (4) dènye ane yo. 
 
Moun ki aplike yo dwe ranpli yon fòm “Sètifikasyon CDL pou Anilasyon Tès Pratik pou Militè” (CDL-102). 
Fòm nan disponib nan nenpòt biwo DMW oswa sou entènèt nan sitwèb 
http://www.dmv.ny.gov/forms/cdl102.pdf. Moun ki aplike yo dwe toujou pase yon tès ekri, epitou yo 
dwe peye yon frè pou tès ekri a, men yo p ap peye frè $40 pou tès pratik la depi yo ranpli fòm 
sètifikasyon an.  
 
Barbara J. Fiala, Manm Komisyon Depatman Veyikil-a-Motè Eta New York, di konsa, “Nan ekonomi sa a, 
anpil sòlda ki retounen te gen pwoblèm pou jwenn travay. Nou dwe ti fason sa a pou di yo mèsi pou 
sèvis yo, epi pou rekonèt konpetans yo te aprann nan fòs lame a kapab transfere nan djòb sivil yo, sa k 
ap fè bagay yo enpe pi fasil pou veteran nou yo ki retounen.” 
 
Bill Kraus, Direktè Pwovizwa Divizyon Afè Veteran Eta New York, di konsa, “Mwen gen anpil rekonesans 
pou efò Gouvènè Cuomo ak Depatman Veyikil-a-Motè Eta New York te fè pou ede veteran yo nan 
tranzisyon konpetans militè yo nan djòb sivil serye. Pwogram “Experience Counts” ap bay yon mwayen 
pou anpil nan veteran eta nou an ki retounen pou yo ka antre nan lavi sivil la. Egzekisyon pwogram sa a 
ki ajoute avèk agrandisman Konsèy Eta New York pou Veteran ki Retounen ak Fanmi yo montre egzanp 
angajman Gouvènè a pou veteran Eta nou an. 
 
Majò-Jeneral Patrick Murphy, Adjidan Jeneral New York, di konsa, “Pwojè Gouvènè Cuomo a ap fè li pi 
fasil pou Sòlda Lagad Nasyonal ak Avyatè nou yo, ki te itilize konpetans yo nan opere kamyon lou nan 
kèk nan pifò kondisyon egzijan nou pa ka imajine, pou fè pote vrè eksperyans sa a nan yon djòb sivil. 
Mwen bat bravo pou efò sa a pou ede veteran nou yo ak Sòlda Lagad Nasyonal la pote fòmasyon militè 
yo nan travay sivil.” 
 
Nominasyon nan Konsèy Eta New York pou Veteran ki Retounen yo ak pou Fanmi Yo 
 
Konsèy Eta New York pou Veteran ki Retounen yo ak Fanmi yo te kreye nan ane 2008 pou bay 
rekòmandasyon pou satisfè plizyè bezwen veteran yo ak fanmi yo pou yo antre nan lavi a apre sèvis yo, 
ki gen pou wè ak yon kolaborasyon avantaj federal, eta ak lokal. Nan Jounen Veteran ane 2011 lan, 
Gouvènè Cuomo te mande Konsèy la pou ajoute reprezantan lòt ajans eta, epitou li te mete lòt 
reprezantan nan Konsèy la pou detèmine kijan eta a kapab rekonèt ak bay kredi pou fòmasyon ak 
eksperyans militè, sitou nan pwogram pou bay lisans ak nan pwogram kredi edikasyonèl. 

http://www.dmv.ny.gov/forms/cdl102.pdf

Nominasyon Gouvènè a gen ladan: 
 
J. Michael Haynie, PhD: Dr. Haynie te jwenn nominasyon li nan Konsèy la kòm yon akademik ki gen 
espètiz nan afè veteran. Dr. Haynie se Direktè Egzekitif Institute for Veterans and Military Families at 
Syracuse University, ak Barnes Professor of Entrepreneurship nan Whitman School of Management ki 
nan Syracuse. Dr. Haynie se yon konferansye ra ak konseye sou pwoblèm ki asosye avèk biznis, veteran, 
ak lespri antrepriz, epi li se yon manm ki jwenn nominasyon li nan Advisory Committee on Veterans' 
Employment, Training, and Employer Outreach (AC-VETO) Sekretè Travay Etazini. Nan Syracuse, Dr. 
Haynie te kreye Entrepreneurship Bootcamp pou Veteran ki Andikape – ki jwenn rekonesans Sekretè Fòs 
Lame kòm yon “Pi Bon Pratik Nasyonal” poutèt li ofri fòmasyon klas mondyal nan lansman ak 
konsepsyon ti biznis pou veteran andikape yo apre 9/11 kòm yon rezilta sèvis militè. Dr. Haynie se yon 
ansyen ofisye Fòs-de-Lè ki te sèvi pandan katòzan Ozetazini ak nan lemonn nan afektasyon operasyonèl 
ak ekip. Anvan li te antre nan gwoup pwofesè Syracuse, Dr. Haynie te afekte kòm yon Pwofesè Jesyon 
nan U.S. Air Force Academy nan Colorado Springs, CO. 
 
Andrew Roberts: Mesye Roberts jwenn nominasyon li nan Konsèy la kòm yon reprezantan yon 
òganizasyon ki ofri sèvis sante konpòtman pou veteran yo. Mesye Roberts se Direktè Biwo Sè Biwo Sèvis 
Lyezon Militè ak Veteran nan North Shore-Long Island Jewish Health System (North Shore-LIJ). Nan 
domèn sa a, li sèvi kòm Administratè Rosen Family Wellness Center, yon sant ki ofri swen sante 
konpòtman gratis pou lapolis, militè, veteran ak fanmi yo. Mesye Roberts se Direktè Pwojè tou pou yon 
Unified Family Behavioral Health Center ki pral louvri nan yon ti tan, yon pwojè avèk Depatman Afè 
Veteran Etazini k ap ofri sèvis pou veteran yo ak pou fanmi yo. Mesye Roberts se yon gradye West Point, 
ansyen ofisye Fòs Lame, ak benefisyè Bronze Start ki te deplwaye nan Irak nan ane 2003-2004, kote li t 
ap sèvi kòm yon Kòmandan Batri pou plis pase 90 Sòlda Ameriken, epi kòm lyezon ameriken nan vil 
Balad nan Pwovens Diyala, toupre fwontyè peyi Iran. Anvan li te travay nan North Shore-LIJ, Mesye 
Roberts t ap travay kòm yon Direktè Adjwen pou Divizyon Afè Veteran Eta New York.  
 
Suzanne L. Bissonette: Madam Bissonette jwenn nominasyon li nan Konsèy la kòm yon reprezantan yon 
òganizasyon ki ofri sèvis pou abi alkòl/dwòg pou veteran yo. Madam Bissonette se Direktè Egzekitif 
Cazenovia Recovery Systems, Inc., yon founisè sèvis sante mantal nan kay ak sèvis tretman ak sipò pou 
abi alkòl/dwòg ki baze nan Buffalo. Yo te kreye Cazenovia depi plis pase 30 tan. Pami manm fondatè yo, 
gen plis pase 80 % veteran. Jodi a, Cazenovia opere Liberty Hall, yon pwogram tretman nan kay, ki 
resevwa lisans New York State Office of Alcoholism and Substance Abuse Services, ki ofri sèvis ak lojman 
tranzisyon pou veteran gason yo ki sou teren an nan VA Medical Center nan Batavia. Madam Bissonette 
te Direktè Egzekitif Cazenovia Recovery depi ane 2001. Li te resevwa B.Sc. (Diplòm Inivèsitè nan Syans) li 
Nan SUNY-Empire State College ak J.D. (Doktora nan Dwa) li nan SUNY – Buffalo School of Law. 
 
Todd Benham, Psy.D: Dr. Benham se yon ansyen Majò nan Kò Sèvis Medikal Fòs Lame Etazini ak Chèf 
Depatman Sante Konpòtman nan Fort Drum, kote li gen responsablite pou sipèvize operasyon sèvis 
klinik ak administratif pou sante konpòtman, sèvis pou abi nan kay ak sèvis pou chòk twomatik nan sèvo 
pou apeprè 40,000 Sòlda ak benefisyè ki afekte nan 10yèm Divizyon Montay (Enfantri Lejè) ak Fort 

Drum. Kòm Chèf Sante Konpòtman, Dr. Benham te kreye kèk pwogram pou asire Sòlda yo resevwa 
tretman sante konpòtman kòmsadwa ak dispozisyon rapid, li te aplike re-evalyasyon sante Sòlda ki 
retounen nan deplwaman, li te devlope ak aplike pwogram tele-sikyatri avèk Walter Reed National Naval 
Medical Center, epitou li te devlope pwotokòl tretman pou PTSD. Dr. Benham te resevwa doktora li nan 
sikoloji klinik nan Biola University Rosemead School of Psychology, ak lisans li nan sikoloji nan 
Northwestern College. Anvan li afekte nan Fort Drum, li te fè estaj sou sikoloji nan Tripler Army Medical 
Center nan Hawaii.  
 
Manm ki nan Konsèy la kounye a se Direktè Divizyon Afè Veteran, Adjidan Jeneral Divizyon Afè Militè ak 
Naval, Manm Komisyon Depatman Sante, Manm Komisyon Depatman Travay, Manm Komisyon Biwo 
Sante Mantal, ak Manm Komisyon Biwo Sèvis pou Alkolis ak Abi Alkòl/Dwòg, oswa reprezantan yo, ak de 
(2) lòt manm ki reprezante veteran yo ak gouvènman lokal la.  
 
Nan mwa novanm 2011, Gouvènè Cuomo te agrandi Konsèy la pou ajoute lòt ajans eta ki ofri sèvis pou 
veteran yo ak lòt manm ki gen espètiz nan pwoblèm ki afekte veteran yo. Pami manm Gouvènè te 
ajoute nan mwa novanm lan genyen Manm Komisyon Homes and Community Renewal, Prezidan Higher 
Education Services Corporation, Manm Komisyon Depatman Devlopman Ekonomik, ak Direktè Biwo pou 
Granmoun Aje, oswa reprezantan yo. Yon reprezantan Depatman Edikasyon Eta a patisipe tou nan 
Konsèy la kòm volontè.  

